
შესავალი 

წინამდებარე შესავალში აღწერილია:

•	 როგორ პასუხობს კურსი მოსწავლეთა და მასწავლებელთა მოთხოვნილებებსა და საგნის 
სწავლების ეროვნული სასწავლო გეგმით განსაზღვრულ მიზნებს;

•	 რა პრინციპითაა შერჩეული და წარმოდგენილი სასწავლო მასალა;
•	 რას წარმოადგენს და რა კომპონენტებისაგან შედგება თავად კურსი;
•	 რა მეთოდოლოგიური რჩევები უნდა გავითვალისწინოთ უცხოური ენის საწყის ეტაპზე 

შემსწავლელ ჯგუფებთან მუშაობისას;
•	 როგორ უნდა მოვახდინოთ სასწავლო სივრცის ორგანიზება ეფექტური სწავლებისათვის;
•	 როგორ უნდა დაიგეგმოს და რომელი აუცილებელი ნაწილებისაგან უნდა შედგებოდეს 

გაკვეთილი;
•	 როგორ ვითანამშრომლოთ მშობლებთან;
•	 რომელი საკლასო გამოთქმებისა თუ კლიშეების გამოყენება გვმართებს საგაკვეთილო 

პროცესის წარმართვისას;
•	  ინგლისური ენის წლიური პროგრამა მე-3 კლასისათვის.

სასწავლო-მეთოდური კურსი NBB, რომელიც 
ორი სერიისაგან (NEW BUILDING BLOCKS 1-4 და 
NEW BUILDING BRIDGES 5-6) შედგება, ზედმი-
წევნით ასახავს თანამედროვე ინგლისურ ენაში 
შესულ ცვლილებებს, მის ზოგად თავისებურებე-
ბსა და მათი სწავლების მეთოდებს; მოიცავს სა-
ქართველოს ზოგადსაგანმანათლებლო სკოლის 
პირველი უცხოური ენის რეცეფციული (კითხვა/ 
მოსმენა) და პროდუციული (ლაპარაკი/წერა) 
უნარების I-VI კლასებისათვის განსაზღვრული 
სტანდარტის ყველა საჭირო კომპონენტს, რაც 
ენის ელემენტარულ დონეზე ფლობასა თუ გა-
მოყენებას გულისხმობს, და ითვალისწინებს კი-
თხვასა და მოსმენაში მოსწავლეთა ეროვნული 
სასწავლო გეგმით დადგენილი A 1.1 დონიდან  A 
2.2 დონემდე, ხოლო ლაპარაკსა და წერაში A 2.1 
დონემდე აყვანას.

კურსის თითოეულ წიგნში წარმოდგენილი 
დამატებითი მასალიდან და მასწავლებლის 
წიგნებში მოცემული არჩევითი სავარჯიშოების 
სიუხვიდან გამომდინარე, NBB თავისუფლად 
შეიძლება გამოიყენონ არა მხოლოდ პირველი 
უცხოური ენის დადგენილი საათობრივი ბადით 
მომუშავე საჯარო სკოლებმა, არამედ ინგლი-
სური ენის გაძლიერებულ რეჟიმში სწავლების 
მქონე სკოლებმა და ენების დამოუკიდებელმა 
ცენტრებმაც.

ინგლისური ენის (როგორც საერთაშორისო 
საკომუნიკაციო საშუალების) სწავლების 
ძირითადი მიზანი

ინგლისური ენის სწავლების ძირითადი მი-
ზანი მოსწავლეებში ზეპირი და წერითი მეტყვე-
ლების საკომუნიკაციო კომპეტენციის გაღვი-
ვებაა, რაც, თავის მხრივ, სოციო-კულტურული 
და ინტერკულტურული კომპეტენციების გა-
ნვითარებასაც გულისხმობს. უცხოური ენების 
სწავლების თანამედროვე მეთოდი, ამავდრო-
ულად, სულ უფრო და უფრო მეტ ყურადღებას 
უთმობს კრიტიკული აზროვნების ჩამოყალიბე-
ბას, რათა მოსწავლეებს დაეხმაროს რეალური 
ფაქტებისა და გამოგონილი ამბების ანდა სწორი 
და არასწორი ინფორმაციის ერთმანეთისაგან 
განსხვავებასა და გარკვეული აზრებისა თუ იდე-
ოლოგიების სწორად შეფასებაში. საბოლოოდ, 
ეს ყველაფერი შესაძლებლობას მისცემს მათ 
ძალდაუტანებლად და წარმატებით დაამყარონ 
კომუნიკაცია ნებისმიერ ადამიანთან როგორც 
ყოველდღიურ, ყოფით საკითხებზე, ისე სერი-
ოზულ, პროფესიულ თუ აკადემიურ დონეებზე 
გლობალური მასშტაბით.

კურსის NBB ძირითადი ამოცანა
ზემოაღნიშნულიდან გამომდინარე, წინამდე-

ბარე კურსის ძირითადი ამოცანაა:
•	 მოსწავლეთა გრძელვადიანი მოტივირე-

ბა შეისწავლონ ინგლისური ენა, გაიღვი-
ვონ ინტერკულტურული ურთიერთობე-
ბის დამყარების უნარი და გამოიმუშაონ 
პოზიტიური დამოკიდებულება როგო-
რც კულტურული, ისე ინდივიდუალური 
მრავალფეროვნების მიმართ;

•	 განუვითაროს მოსწავლეებს უცხოურ 
ენაზე კომუნიკაციის უნარი როგორც ზე-
პირი (მოსმენა/ლაპარაკი), ისე წერითი 
(კითხვა/წერა) მეტყველების დონეზე;

•	 ჩამოუყალიბოს მათ სწავლის სტრატეგი-
ული უნარ-ჩვევები ცნობისმოყვარეობის 
აღძვრისა და თვითრწმენის ამაღლების 
გზით;

•	 გაუღვივოს კოგნიტური უნარები - შეაძ-
ლებინოს კრიტიკული აზროვნება, მიზე-
ზ-შედეგობრივი კავშირების დამყარება, 
დასკვნების გამოტანა და პრობლემების 
გადაჭრა;

•	 განუვითაროს ისეთი სოციალური უნა-
რები, როგორიცაა მეგობრობა, ტოლე-
რანტობა, სხვათა აზრის მოსმენისა თუ 
პატივისცემის ჩვევა და ასწავლოს სა-
კუთარი აზრების მისაღები ფორმით ჩა-
მოყალიბება ინდივიდუალურად ანდა 
მცირე თუ მრავალრიცხოვან ჯგუფებში 
მუშაობისას.   

მოსწავლის წიგნი NEW BUILDING BLOCKS III და 
მოსწავლეები

აღნიშნული კურსის წინამდებარე სახელმ-
ძღვანელო შექმნილია იმ მესამეკლასელი მო-
სწავლეებისათვის, რომლებიც ინგლისური ენის 
შესწავლას პირველი კლასიდან იწყებენ. წიგნი 
სრულყოფილად ითვალისწინებს მათი ასაკობ-
რივი ჯგუფის ემოციურ თავისებურებებსა თუ 
კოგნიტურ შესაძლებლობებს და მოსწავლეებს 
უცხოურ ენაზე სისტემატურად მუშაობისა და 
საკომუნიკაციო უნარების მუდმივი გაღვივების 
მყარ სტიმულს აძლევს.

თემატურ ციკლებად დაყოფილი სასწავლო 
მასალა საშუალებას იძლევა კონკრეტული თე-
მები ციკლიდან ციკლშიც განმეორდეს და გაღრ-
მავდეს, რაც უკვე ნასწავლი ლექსიკური ერთე-
ულებისა და სტრუქტურების სხვადასხვა სიტუ-
აციასთან მისადაგებით მიიღწევა. მოსწავლეებს 
საშუალება ეძლევათ მარტივად გამოხატონ სა-
კუთარი აზრები და აღწერონ პირადი გამოცდი-

ლება თუ შეგრძნებები, რაც, თავის მხრივ, მათ 
კრიტიკულ აზროვნებასაც აჩვევს და ნაცნო-
ბი სიტუაციის ახალ კონტექსტზე მორგებასაც 
ასწავლის.

წინამდებარე სახელმძღვანელო შვიდი ციკ-
ლისაგან შედგება, ხოლო თითოეული ციკლი 
ხუთ თემატურად გაერთიანებულ, მაგრამ ფუნ-
ქციურად განსხვავებულ ერთეულს შეიცავს.

ყოველი ციკლის ბოლოს, სათაურით LET’S 
CHECK! მოცემულია აქტივობებით მდიდარი 
მასალა, რომელიც ხელს უწყობს უკვე ნასწავლი 
მასალის გადამეორებას და საშუალებას აძლევს 
მოსწავლეებს თავად შეაფასონ საკუთარი ცოდ-
ნა. 

წიგნი სრულდება დანართით (APPENDIX) - 
დამატებითი მასალით, რომელიც გარკვეულ 
დღესასწაულებთან (შობა, აღდგომა და ა.შ.) და-
კავშირებულ ერთეულებს, და როლური თამაშის 
ელემენტებს შეიცავს.

მოსწავლის წიგნის ლექსიკონი და მოსასმენი 
მასალა

მოსწავლის წიგნს დამატებითი რესურსების 
სახით ახლავს სასწავლი ერთეულების ინგლი-
სურ-ქართული ლექსიკონი. ყველა ის აქტივობა, 
რომელსაც NBB III-ში ვხვდებით დიალოგების,  
სიმღერებისა თუ ცალკეული ლექსიკური ერთე-
ულების სახით, ატვირთულია გამომცემლის 
საიტზე: www.sulakauri.edu.ge. ამდენად, მოსწავ
ლეებს შეუძლიათ ნასწავლი მასალა  შინაც, 
სრულიად დამოუკიდებლად გაიმეორონ.

მასწავლებლის წიგნი
მასწავლებლის წიგნი საგნის მასწავლებელს 

უამრავ მასალას სთავაზობს კონკრეტული გა-
კვეთილის ნაყოფიერად დასაგეგმად როგორც 
მეთოდოლოგიური, ისე პრაქტიკული თვალსაზ-
რისით. 

საჩვენებელი ბარათები და პოსტერები 
მასწავლებელს შეუძლია გამოიყენოს გამომ

ცემლის საიტზე ატვირთული საჩვენებელი ბა-
რათები და პოსტერები. ბარათები სემანტიკური 
პრინციპითაა დაჯგუფებული (მაგ., ცხოველები, 
სასკოლო ნივთები და ა.შ.) და ძალიან ხელსაყ-
რელია სხვადასხვა აქტივობის წარმატებით გან
სახორციელებლად. რაც შეეხება პოსტერებს, 

ისინი, ძირითადად ახალი 
თემისა და ენობრივი 
სტრუქტურების ახსნისას 
გამოიყენება.

გაკვეთილების 
სცენარები 

ყოველი გაკვეთილის 
სცენარს წინ უძღვის 
ცხრილი, რომელშიც აღ-
ნიშნულია, თუ რა შედეგ-
ზე გადის თითოეული 
გაკვეთილი, რომელ 
უნარებს აღვივებს იგი 
და რომელ კულტურულ 
სფეროს ეხება. აქვეა მი-
თითებული, სასწავლო 
გეგმის რომელ საგანთანაა კონკრეტული გა-
კვეთილი შინაარსობრივად ინტეგრირებული. 
ცხადია, სცენარებში წარმოდგენილი ენობრივი 
სავარჯიშოებისა თუ სხვა ტიპის აქტივობების 
სიუხვე სრულ თავისუფლებას აძლევს მასწავ
ლებლებს თავად შეარჩიონ კონკრეტული ჯგუ-
ფის მოსწავლეთათვის უფრო ხელსაყრელი 
დავალებები (ანუ ნაკლები შესაძლებლობების 
მქონე ბავშვებს უფრო მარტივი დავალებე-
ბი შეურჩიონ, ხოლო მეტი შესაძლებლობების 
მქონეებს ზედმეტი დავალება შეასრულები-
ნონ, რაც ორივე ტიპის მოსწავლეს ერთ საე-
რთო შედეგამდე მიიყვანს). გარკვეულ სავარ-
ჯიშოებს, რომლებიც კონკრეტულ პასუხებს 
მოითხოვენ, იქვე ახლავს დასმულ შეკითხვებზე 
გასაცემი სწორი პასუხები. დამატებითი რესურ
სებია ასევე, აუდირების მასალა მოსწავლის 
წიგნისა (Tapescript) და სამუშაო რვეულისთვის 
(Workbook Tapescript). 

მეთოდოლოგიური რჩევები
დაწყებით საფეხურზე ნებისმიერი საგნის 

სწავლება მულტისენსორული და მრავალწახნა-
გოვანი მიდგომით უნდა განხორციელდეს; სხვა 
სიტყვებით, გათვალისწინებულ უნდა იქნას შე-
მსწავლელთა კოგნიტური, ემოციური და მო-
ტორული შესაძლებლობები. მეტი ყურადღება 
უნდა დაეთმოს სასაუბრო ენას, სიტუაციურ 
სწავლებას მიმიკის, ჟესტების, მოძრაობების, 
ვიზუალური საშუალებების, სიმღერებისა თუ 
თამაშების საშუალებით. ცნობილია, რომ ბავ-
შვები ენას „მთელი თავიანთი არსებითა და ყვე-
ლა შეგრძნებით“ სწავლობენ. ისინი სწრაფადაც 
ითვისებენ და სწრაფადვე ივიწყებენ. ამიტომაც 
არის სავალდებულო ნელი წინსვლის პირობებ-

ში ნასწავლის მუდმივი 
გამეორება. რაც მთავა-
რია, სწავლა  მოსწავლე-
ებისათვის სტრესული 
არ უნდა იყოს, რათა მათ 
უარყოფითი განწყობა არ შეექმნათ უცხოური 
ენის მიმართ.
ბავშვები ენას ადვილად სწავლობენ, როდესაც 
ისინი:

•	 შეძლებისდაგვარად დიდი რაოდენო-
ბით ამყარებენ მრავალფეროვან ურთი-
ერთობას უცხოურ ენასთან;

•	 იყენებენ ყველა სენსორულ არხს დავა-
ლებების შესრულებისას;

•	 აქვთ საშუალება აქტიურად დააკვირ-
დნენ, მოისმინონ და გაიმეორონ ის, რა-
საც ხედავენ და ესმით;

•	 როცა შეუძლიათ თავად გამოიკვლიონ 
და მოსინჯონ საკუთარი შესაძლებლო-
ბები შეცდომის დაშვების შიშის გარეშე;

•	 როდესაც საშუალება ეძლევათ სწავლის 
პროცესში აქტიური ურთიერთობა ჰქო-
ნდეთ თანატოლებთან.

სწავლების ძირითადი პრინციპები
ენის ათვისება სოციალური აქტივობაა. 

ამდენად მუშაობა საკლასო სიტუაციასთან (ანუ 
არსებულ გარემოსთან) მორგებული ერთეულე-
ბით უნდა დავიწყოთ. ეს შესაძლოა განხორციე-
ლდეს ფიზიკური თამაშით, როლური თამაშით, 
სიმღერით, მოძრაობებით, ისეთი აქტივობე-
ბით, რომლებიც მუდმივად მოითხოვენ მოსწა-
ვლისაგან შემოქმედებითობასა და ფანტაზიის 
ამოქმედებას.

6-8 წლის ასაკის ბავშვები უკვე იწყებენ ლო-
გიკურად აზროვნებას და თანდათან ანალიტი-
კურ აზროვნებაზეც გადადიან. მათ გარკვეული 

ფრაზებისა და ენობრივი სტრუქტურების აღ-
ქმა და მათი საკუთარი ენის შესაბამის სტრუქ-
ტურებზე მორგებაც შეუძლიათ ყოველგვარი 
გრამატიკული წესების ცოდნის გარეშე. ამიტომ 
ენობრივი სტრუქტურები (ანუ გრამატიკულად 
მართებული ფორმები), ამ ეტაპზე მხოლოდ რე-
ალურ, ცხოვრებისეულ სიტუაციაზე მორგებით, 
ანუ სემანტიკურ დონეზე უნდა ისწავლებოდეს. 
საკმარისია ბავშვს მოსთხოვო გრამატიკული 
წესებით, ანუ აბსტრაქტულად აზროვნება, და 
მაშინვე აიყრის გულს საგნის სწავლაზე.

მნიშვნელოვანია ისიც, რომ ენობრივი 
სტრუქტურების შესწავლა-დამახსოვრება აუ-
ცილებლად უკვე ნაცნობი ლექსიკური ერთე-
ულების გამოყენებით უნდა მოხდეს, ხოლო 
ახალი ლექსიკური ერთეულებისა - ნაცნობ 
ენობრივ სტრუქტურებში ჩასმით. არც ის უნდა 
დავივიწყოთ, რომ ახალი ენობრივი შინაარსები 
რაც შეიძლება მეტი კუთხით უნდა განვიხილოთ 
და აღქმის ყველა შესაძლო არხის გამოყენებით 
ავათვისებინოთ ბავშვებს.

მოტივაცია
უცხოური ენის შესწავლა საკმაოდ ხანგრ-

ძლივი და ზოგჯერ არცთუ იოლი პროცესია. ამ 
პროცესის წარმატებით მიმდინარეობისათვის 
ერთ-ერთი უმნიშვნელოვანესი ფაქტორი მო-
სწავლეთა მოტივირებაა. ცხადია, პატარა ბავშვ-
ზე ის არგუმენტი, რომ ინგლისური ენის კარგად 
ცოდნა მომავალში კარგი სამსახურის შოვნაში 
დაეხმარება, არ გაჭრის. კვლევების შედეგად 
დადგინდა, რომ ამ ასაკობრივი ჯგუფისათვის 
უცხოური ენის შესწავლის საუკეთესო მოტივა-
ცია კლასში სახალისო ატმოსფეროს შექმნაა. 
როგორც წესი, ისინი საგნის მიმართ დამოკიდე-
ბულებას მასწავლებლის ქცევის მიხედვით იყა-
ლიბებენ. იმავე კვლევებმა დაადასტურა, რომ 
ენის შემსწავლელებს საწყის ეტაპზე შექმნილი 
პოზიტიური დამოკიდებულება საგნის მიმართ 

არასდროს უნელდებათ. ისიც ხომ ცხადია, რომ 
რაც უფრო მეტს და უკეთ ვსწავლობთ, მით მეტი 
მოტივაცია გვიჩნდება, უფრო მეტი და უკეთე-
სად ვისწავლოთ.

მუშაობა სხვადასხვა ტიპის ინტელექტის მქონე 
მოსწავლეებთან

დაწყებით კლასებთან მომუშავე ნებისმიერ 
მასწავლებელს შეუნიშნავს, რომ ზოგი ბავშვი 
ძალიან აქტიური და მოუსვენარია, უნდა ყვე-
ლაფერს ხელით შეეხოს, ბევრი იმოძრაოს და 
ითამაშოს; სხვები ფიზიკურად უფრო პასიურები 
და მშვიდები არიან და ურჩევნიათ, თავისთვის 
ჩუმად წერონ, ხატონ ან აფერადონ. ამერიკელი 
ფსიქოლოგის, ჰოვარდ გარდნერის მიერ კლასი-
ფიცირებული სხვადასხვა ტიპის ინტელექტის 
მიხედვით, პირველი ტიპის ბავშვებს მკვეთრად 
გამოხატული მუსიკალური და კინესთეტური 
ინტელექტი აქვთ, ხოლო მეორე ტიპისას - ლინგ-
ვისტური და სივრცითი.

სხვადასხვა ტიპის ინტელექტი სხვადასხვა 
სტილის სწავლებას მოითხოვს. ახალი ინფო-
რმაცია ჩვენს გონებამდე ხუთი სენსორული 
შეგრძნებით აღწევს. ზოგს საკუთარი თვალით 
დანახვა ურჩევნია, ზოგს - მოსმენა, სხვებსაც 
უყვართ, როდესაც ინფორმაცია ფიზიკურად 
„ხელშესახებია“. ადამიანთა მეტი წილი შემეცნე-
ბისას ამ შეგრძნებების მეტ-ნაკლები ხარისხით 
კომბინირებულ ვარიანტს მიმართავს.

როდესაც გაკვეთილს ვგეგმავთ, მეტად მნიშ-
ვნელოვანია ბავშვების სხვადასხვა ტიპის ინტე-
ლექტის გათვალისწინება და სწავლების სტი-
ლების სწორად კომბინირება, ანუ გაკვეთილის 
მსვლელობისას იმ სამი ძირითადი სტილის გამო-
ყენება, რომელიც შემდეგ ცხრილშია ასახული:

ვიზუალური 
სწავლების   

სტილი

ყურება და 
კითხვა

ბარათები, 
პოსტერები და 

ილუსტრაციები

აუდიო 
სწავლების 

სტილი

მოსმენა და 
ლაპარაკი 

დისკები: 
სიმღერები, 

ლექსები, 
დიალოგები

კინესთეტური 
სწავლების 

სტილი

ხელით შეხება 
და ფიზიკური 

აქტივობა

თამაში და 
მოძრაობა

დიდაქტიკური აქტივობები
დაწყებით კლასებში ყველაზე სასიამოვნო 

ქათინაურია, როდესაც მოსწავლე ამბობს, 
ინგლისურის გაკვეთილებზე კი არ ვსწავლობთ, 
არამედ ვთამაშობთ და ვერთობითო. ბავშვებს 

თამაშ-თამაშ უნდა ვასწავლოთ უცხოური ენა, 
რადგანაც თამაში მათი საყვარელი საქმიანო-
ბაა. წინამდებარე სახელმძღვანელოში ნების-
მიერი თამაში გართობის ელემენტთან ერთად 
გარკვეულ წესებსა და მიზნებსაც შეიცავს. ამით 
ბავშვები წესთმორჩილებასაც ეჩვევიან და, თა-
მაშით გატაცებულები, ენობრივ ერთეულებს 
სპონტანურად იყენებენ. ეს კი, თავის მხრივ, 
განაპირობებს ბუნებრივი კომუნიკაციის დამყა-
რებას და ჯგუფური მუშაობის უნარის გამომუ-
შავებას.

თამაში შეჯიბრის ელემენტსაც შეიცავს, რაც 
სერიოზული მოტივაციაა, მაგრამ მასწავლებე-
ლი უნდა ეცადოს, რომ თამაშში ყველა მოსწა-
ვლე ჩართოს და მათ გამარჯვების თანაბარი 
შანსები მისცეს.

პროექტები 
პროექტები გაანგარიშებულია ენობრივი 

ერთეულების პრაქტიკულ გააქტიურებაზე (სწა-
ვლა კეთების პროცესში), და, ამავდროულად, 
აუმჯობესებს სოციალურ უნარებს, სახელდო-
ბრ თანამშრომლობის უნარს. პროექტებში 
რეკომენდებულია ყველა შესაძლებლობის მქო-
ნე ბავშვის აქტიურად ჩართვა და მათთვის იმ 
როლის მინიჭება, რომელსაც ისინი წარმატებით 
გაართმევენ თავს.

შეცდომების შესწორება
წერითი თუ ზეპირი შეცდომების შესწორე-

ბა სასწავლო პროცესის განუყოფელი ნაწილია. 
თუმცა ბოლოდროინდელმა კვლევებმა დაადა-
სტურა, რომ ენის შესწავლის საწყის ეტაპზე ბა-
ვშვისთვის შეცდომებზე მთელი კლასის წინაშე 
ხშირად მითითება და მისი გაკრიტიკება სერი-
ოზულ დისკომფორტს უქმნის მას და გულს აყ-
რევინებს საგნის შესწავლაზე. აქედან გამომდი-
ნარე,

•	 თავი უნდა ავარიდოთ ყველა შეცდომის 
შესწორებას და ყურადღება მხოლოდ 
მნიშვნელოვან სტრუქტურებსა და სი-
ტყვებზე გავამახვილოთ;

•	 ბავშვებს შენიშვნები არ უნდა მივცეთ, 
როდესაც ისინი წყვილებად, ჯგუფურად 
ანდა დიალოგის რეჟიმში მუშაობენ; უმ-
ჯობესია, ჩავინიშნოთ ისინი და აქტი-
ვობის დასრულების შემდეგ კლასს მხო-
ლოდ ყველაზე ხშირ და საერთო შეცდო-
მებზე გავუმახვილოთ ყურადღება.

•	 შეცდომების დაფიქსირებისას არ უნდა 
გამოვიყენოთ ისეთი სიტყვები, როგო-
რიცაა no, incorrect, wrong და მისთ.; ისი-

ნი მიმიკით, ჟესტით ანდა ნეიტრალური 
ბგერით (მაგალითად ზარის გაწკარუნე-
ბით) უნდა ჩავანაცვლოთ.

სასწავლო სივრცის ორგანიზება
გაკვეთილის დინამიკა და ეფექტური სწავლე-

ბა დიდად არის ასევე დამოკიდებული სასწა-
ვლო სივრცის (საკლასო ოთახის) სწორად ორ-
განიზებაზე: მერხები ისე უნდა განლაგდეს, რომ 
მასწავლებელს აქტიური ვიზუალური კონტაქტი 
ჰქონდეს ყველა მოსწავლესთან. ამისთვის კი 
ორი-სამი მერხის შეჯგუფება, ანდა მერხების 
წრიულად, „მრგვალი მაგიდის“ პრინციპით გა-
ნთავსებაა საჭირო. ასეთი წყობა მასწავლებ-
ლისა და მოსწავლეების მჭიდრო კონტაქტსაც 
შეუწყობს ხელს და ბავშვებსაც გაუადვილებს 
წყვილებად თუ ჯგუფებად მუშაობას.

გაკვეთილის დაგეგმვა
თითოეული გაკვეთილი სრულყოფილი ერთე-

ულის სახით უნდა დაიგეგმოს და სამ ძირითად 
ნაწილს უნდა მოიცავდეს: შესავალს, პრეზენტა-
ციასა და დასასრულს.

•	 შესავალი: ყოველი გაკვეთილის დასაწყი-
სისას უნდა ითქვას გამარჯობა (Hello) და 
გამოვიკითხოთ, თუ კლასში ვინ რა გან-
წყობაზეა (How are you today?), როგორი 
ამინდია, რა დღეა და ა.შ., რათა მოხდეს 
სიტუაციის განმუხტვა, რაც უკვე ადვი-
ლად შეგვაძლებინებს წინა გაკვეთილზე 
ნასწავლი მასალის გამეორებასა თუ და-
ვალების გამოკითხვაზე უმტკივნეულოდ 
გადასვლას.

•	 პრეზენტაცია: გაკვეთილის „პრეზენტა-
ციად“ წოდებული ძირითადი ნაწილი 
მოსწავლეებს ახალ ლექსიკურ ერთეუ-
ლებსა თუ გრამატიკულ სტრუქტურე-
ბს აცნობს. თითო გაკვეთილზე ხუთ ან 
ექვს ახალ სიტყვაზე მეტის შემოტანა 
რეკომენდებული არ არის. თანაც ახალი 
ერთეულები, როგორც ითქვა, უკვე ნა-
სწავლ სტრუქტურებში უნდა ჩავსვათ. 
არც ერთზე მეტი გრამატიკული სტრუქ-
ტურის შემოტანაა რეკომენდებული (მა-
გალითად, ერთ გაკვეთილზე უნდა დამუ-
შავდეს მხოლოდ I’ve got სტრუქტურა). 
ახალი ერთეულებისა თუ სტრუქტურე-

ბის შემოტანის შემდეგ მოსწავლეები ამ 
სტრუქტურების გამყარებაზე სხვადას-
ხვა ტიპის სავარჯიშოებით უნდა ვავარ-
ჯიშოთ. 

•	 დასასრული: გაკვეთილის ბოლოსკენ 
მოსწავლეებს კიდევ ერთხელ უნდა გა-
მოვკითხოთ ახსნილი მასალა და მივცეთ 
დამოუკიდებელი პრაქტიკული სამუშაო 
(ვთქვათ, დავახატინოთ სასკოლო საგ-
ნები, რომელთა სახელებიც ვასწავლეთ). 
თითოეული საკლასო აქტივობა 5-6 წუთ-
ზე მეტხანს არ უნდა გაგრძელდეს და აუ-
ცილებლად უნდა შეიცავდეს ფიზიკურ 
აქტივობას. ამ ასაკის ბავშვებს მოძრა-
ობის ძლიერი მოთხოვნილება აქვთ და 
კლასში არეულობა რომ არ შეიქმნას, მათ 
ამის საშუალება თავად უნდა მივცეთ. 
თუ შევნიშნეთ, რომ ბავშვებს რომელიმე 
აქტივობა მობეზრდათ, სავალდებულო 
არ არის მისი დასრულება; შეგვიძლია 
პირდაპირ გადავინაცვლოთ მომდევნო 
აქტივობაზე. 

საგაკვეთილო ენა
ძალიან ძნელია იმის ზუსტად დადგენა, თუ 

რომელი ენა (მშობლიური თუ უცხოური) რა 
რაოდენობით უნდა გამოვიყენოთ გაკვეთილ-
ზე დაწყებით კლასებთან მუშაობისას. ერთი 
კი ცხადია, ბავშვებს ყოველი ახალი ლექსიკუ-
რი თუ გრამატიკული ერთეული აუცილებლად 
უნდა ვუთარგმნოთ. ამავდროულად, ვინაიდან 
მათ უცხოურ ენასთან შეხება მხოლოდ საგაკვე-
თილო პროცესში უწევთ, მაქსიმალურად უნდა 
ვეცადოთ, რომ ინგლისურად ვესაუბროთ და 
ინგლისურად ვაპასუხებინოთ დასმულ შეკი-
თხვებზე. რაც შეეხება ისეთ ფრაზებს, როგორი-
ცაა საკლასო რუტინის განუყოფელი ერთეულე-
ბი (make a circle, point to, open your books,  sing a 
song და ა.შ.) თავიდან ისინი ორსავე ენაზე, ასე 
ვთქვათ „სენდვიჩის მეთოდის გამოყენებით“ 
უნდა შევიტანოთ კლასში, მაგრამ ბავშვები მა-
ლევე უნდა მივაჩვიოთ მხოლოდ ინგლისურად 
ნათქვამ მითითებებზე სათანადოდ რეაგირებას.

მშობლები
ბავშვის მშობლები თუ შინააღმზრდელები 

მისი მოტივირებისა და დახმარების სწორუპო-
ვარ წყაროს წარმოადგენენ. ამ ასაკის ბავშვებს 
მათი მიღწევების წარმოჩენისა და ქების მოსმე-
ნის დაუძლეველი სურვილი ამოძრავებთ. ამი-
ტომ მნიშვნელოვანია, მშობლებმა იცოდნენ, 
რას და რა მეთოდით ვასწავლით მათ შვილებს. 
ამ მიზნით შეგვიძლია ღია გაკვეთილები ჩავატა-
როთ, მოსწავლეთა ნამუშევრები გამოვკიდოთ 
საკლასო ოთახში ანდა მოსწავლეებს პატარა 

საჩვენებელი სკეტჩები დავადგმევინოთ, რომ 
მშობლების ქება დაიმსახურონ. კარგი იქნება,  
თუ მშობლებს ვურჩევთ, ყოველი ციკლის ბო-
ლოს წარმოდგენილ თვითშეფასების შემცველ 
მასალას აუცილებლად გადაავლონ თვალი და 
მასალაც თავად გაამეორებინონ შვილებს. მა-
გრამ ისინიც უნდა გავაფრთხილოთ, რომ შეც-
დომების დაშვების შემთხვევაში ბავშვებს მკაც-
რად არ მიუდგნენ.

ინგლისური ენის წლიური პროგრამა III კლასისათვის

მიმართულება 1. ზეპირი მეტყველება (მოსმენა და ლაპარაკი)

მისაღწევი შედეგები შეფასების ინდიკატორები

Iუცხ. დაწყ.(I).1. მოსწავლემ 
უნდა შეძლოს სტანდარტით 
განსაზღვრული მცირე ზომის 
ტექსტების მოსმენა/ყურება და 
გაგება.

მოსწავლე:

	ამოიცნობს სასაუბრო თემას;

	ამოიცნობს პერსონაჟებს, მათ ემოციებსა და 
რეპლიკებს;

	ამოიცნობს კონკრეტულ ინფორმაციას 
(პერსონაჟთა გარეგნობას, საგანთა ნიშან-
თვისებებს);

	ამოიცნობს საგანთა ადგილმდებარეობას (მაგ., 
წინ, უკან, გვერდით; მაღლა/დაბლა, ახლოს/
შორს);

	ამოიცნობს მოქმედებათა თანამიმდევრობას.

Iუცხ. დაწყ.(I).2. მოსწავლემ უნდა 
შეძლოს სიტყვების, წინადადებებისა 
და ტექსტების გარკვევით და 
შესაბამისი ინტონაციისა თუ 
მახვილის დაცვით წარმოთქმა.

მოსწავლე:

	ზეპირად გაითამაშებს დიალოგებს, სცენებს;

	ზეპირად კითხულობს ლექსებს, გათვლებს, 
ენის გასატეხებს, ასრულებს სიმღერებს;

	ტექსტების შინაარსს ადეკვატურად უსადაგებს 
არავერბალურ მეტყველებას.

Iუცხ. დაწყ.(I).3. მოსწავლემ უნდა 
შეძლოს ნაცნობ თემატიკაზე მარტივ 
ინტერაქციაში მონაწილეობა, 
ნაცნობი თემატიკის გარშემო 
საუბარი.

მოსწავლე:

	პასუხობს კითხვებს კონკრეტულ საკლასო 
სიტუაციასთან დაკავშირებით (მაგ., 
დაასრულე? დიახ/არა);

	პასუხობს კითხვებს ნასწავლ თემატიკაზე;

	აღწერს სურათს.

Iუცხ. დაწყ.(I).4. მოსწავლემ უნდა 
შეძლოს ზეპირი მეტყველების 
აქტივობების შესრულებისას 
სტრატეგიების გააზრებულად 
გამოყენება.

მოსწავლე:
	ჩანაწერის ან უშუალო მეტყველების 

მოსმენისას, არავერბალურ ელემენტებზე (მაგ., 
ხმის ტემბრზე, სხვადასხვა ტიპის ხმაურზე, 
ინტონაციაზე, მიმიკა-ჟესტიკულაციაზე) 
დაყრდნობით ცდილობს უცნობი სიტყვების, 
გამოთქმების დამოუკიდებლად ამოცნობას.

მიმართულება 2. წერითი მეტყველება (კითხვა და წერა)

მისაღწევი შედეგები შეფასების ინდიკატორები

Iუცხ. დაწყ.(I).5. მოსწავლემ უნდა 
შეძლოს სიტყვების, წინადადებების 
გაშიფვრა; სხვადასხვა ტიპის მცირე 
ზომის ტექსტების გაშიფვრა და 
გაგება.

მოსწავლე:

	ამოიცნობს ყველა მთავრულ და არამთავრულ 
ასოს;

	შიფრავს და ხმამაღლა კითხულობს ნაცნობ 
სიტყვებსა და ნაცნობი სიტყვებისაგან 
შემდგარ მოკლე წინადადებებს;

	იგებს ზოგად შინაარსს;

	მოიძიებს კონკრეტულ ინფორმაციას 
პრაგმატულ ტექსტებში;

	ამოიცნობს ფაქტობრივ ინფორმაციას (რა/
ვინ, როგორი, რამდენი).

Iუცხ. დაწყ.(I).6. მოსწავლემ უნდა 
შეძლოს კალიგრაფიული ნორმების 
დაცვა; მოდელის მიხედვით 
სხვადასხვა ტიპის მარტივი 
ტექსტების შედგენა.

მოსწავლე:

	გამოწერს ანბანის ყველა მთავრულ და 
არამთავრულ ასოს;

	გამოწერს სიტყვებს, წინადადებებს;

	შეარჩევს სათანადო ლექსიკას, შესიტყვებებსა 
და გამოთქმებს;

	სათანადოდ სვამს სასვენ ნიშნებს;

	ადგენს წარწერებს ილუსტრაციებისათვის.

Iუცხ. დაწყ.(I).7. მოსწავლემ უნდა 
შეძლოს წერითი მეტყველების 
აქტივობის შესრულებისას 
სტრატეგიების გააზრებულად 
გამოყენება.

მოსწავლე:

	ამოიცნობს ტექსტის ტიპს სტრუქტურული 
თავისებურებების მიხედვით.

	მშობლიურ ენაზე აღწერს, რა გზით მოახერხა 
ამა თუ იმ საკითხავ აქტივობაში დასმული 
ამოცანის გადაჭრა;

	ადარებს სხვების მიერ შერჩეულ ხერხს 
და გამოაქვს დასკვნა იმის შესახებ, თუ 
რომელი მიდგომა იყო უფრო მისადაგებული/
ეფექტური და რატომ.

მიმართულება 3. ინტერკულტურა

     მისაღწევი შედეგები შეფასების ინდიკატორები
Iუცხ. დაწყ.(I).8. მოსწავლემ უნდა 
შეძლოს ილუსტრაციებსა და 
ტექსტებში საკუთარი და უცხო 
კულტურის რეალიების ამოცნობა; 
სოციოკულტურული კონტექსტების 
ერთმანეთთან შედარება.

მოსწავლე:

	სახელმძღვანელოსა თუ საბავშვო მედია/
მულტიმედიურ ტექსტებში ამოიცნობს 
კულტურის, სოციო-კულტურის რეალიებს;

	შედარებისას პოულობს მათ შორის 
მსგავსებებსა და განსხვავებებს.

მიმართულება 4. სწავლის სწავლა

მისაღწევი შედეგები შეფასების ინდიკატორები

Iუცხ. დაწყ.(I).9. მოსწავლემ მასწავლებლის 
დახმარებით უნდა შეძლოს სწავლის 
პროცესზე დაფიქრება, საკუთარი წინსვლის 
ხელშეწყობა და სწავლის პროცესის 
წარმართვასა და გაუმჯობესებაში აქტიურად 
მონაწილეობა.

მოსწავლე:

	აფასებს სწავლის პროცესს: ავსებს 
ასაკის შესაბამის შეფასების სქემებს;

	ამჩნევს, რაში აქვს წინსვლა და 
აღწერს/ასახელებს მას; 

	წინსვლის ამსახველ მასალას ინახავს 
პორტფოლიოში (მაგ., გამოწერილი 
წინადადებები; ორი ნამუშევარი, 
რომელშიც თვალსაჩინოდ აისახება 
წინსვლა; ადრეული და გვიანდელი 
შეფასების სქემები, ვიდეო და აუდიო 
ჩანაწერები);

	აცნობიერებს და ასახელებს 
სისუსტეებს და მიუთითებს 
გამოსწორების შესაძლო გზებს (მაგ., 
როგორ მოიქცეს, რომ აღარ დარჩეს 
შინ სასწავლო ნივთები; როგორი 
ხერხით დაიმახსოვროს ლექსიკური 
ერთეულები).

Iუცხ. დაწყ.(I).10. მოსწავლემ უნდა შეძლოს 
სწავლის ხელშემწყობი სტრატეგიებისა 
და სხვადასხვა ტიპის საგანმანათლებლო 
რესურსების (ბეჭდვითი და მულტიმედიური 
რესურსების, ინფორმაციულ-საკომუნიკაციო 
ტექნოლოგიების) გააზრებულად გამოყენება.

მოსწავლე:

	ქმნის ოპერატიულ რესურსებს 
და იყენებს მათ (მაგ., ლოტოს, 
მარტივ სქემებს, ილუსტრირებულ 
ლექსიკონს, ილუსტრირებულ ანბანს, 
ყუთებს ინფორმაციის, მასალის 
დახარისხებისათვის და სხვა);

	ეფექტურად იყენებს 
სახელმძღვანელოს რესურსებს 
(ილუსტრაციებს, ლექსიკონს, 
სარჩევს, ლოგოებს, სამოდელო 
ნიმუშებს);

	მოიძიებს ინფორმაციას/სასწავლო 
მასალას ინფორმაციულ-
საკომუნიკაციო ტექნოლოგიების 
(ისტ) მეშვეობით.

UNIT TOPIC LANGUAGE IN FOCUS PAGE

 LET’S START! 

WELCOME BACK! Me and my friends
Song: Welcome Back!

My name is... I’m 9. I’m happy. I’ve got a pet.  
I like English. What’s your name? How old are 
you? How are you today? Have you got a pet?  
Do you like English?

8

 UNIT 1 PETS 

Lesson 1
UNCLE PHIL’S PET 
SHOP

Pets 
In the pet shop

a parrot, a fox, a spider, a snake, a turtle, a dog, 
a cat, a fish, a monkey
a pet shop, a cage, a tank, a cupboard, a shelf, 
a pocket 
Where is the turtle? In / on / under...
Good morning, children! How can I help you?
How much is the monkey? £15.

10

Lesson 2
AT THE PET SHOW

Pets 
Describing a pet

a pet show, a ribbon, a winner, a bone,  lovely 
His... / her... 
Let’s... 
Can we...? 
This is... It is... It likes... It has got...

12

Lesson 3
RONNIE’S TEA PARTY

Food 
Meals

It’s five o’clock. 
a tea party, a teapot 
I’ve got... for breakfast / lunch / dinner.
I like... I don’t like...

14

Lesson 4
A SPECIAL PET

Pets friendly 
Don’t be scared!
Have you got...?

16

Lesson 5
LET’S CHECK!

Let’s check!
Ronnie’s project
I can speak English

Revision 18

 UNIT 2 THE WEEKEND 

Lesson 1
THE MISSING BABY 
TIGER

Animals in the zoo a lion, a tiger, a zebra, a kangaroo, a penguin, 
a basket 
I’m climbing a tree. A lion is sleeping.
Where is the baby tiger? In the basket.
Who is drinking juice? Miss Lemmon.

20

Lesson 2
WHAT’S UP?

Free-time activities 
Telling the time

Susan is roller-skating. 
Is Luke riding a bike? Yes, he is. / No, he isn’t. 
Who is playing the piano?

22

Lesson 3
SUPER SUZY

Activities 
Super heroes

What is Super Suzy doing? She is flying. She is 
driving a car. 
I’m drawing a picture.

24

Lesson 4
KIM’S SONG

Activities I’m playing with a dog. 
He’s jumping like a frog. 
She’s cutting a big cake. 
We’re speaking English.

26

Lesson 5
LET’S CHECK!
 

Let’s check!
Ronnie’s project
I can speak English

Revision 28

მოსწავლის წიგნის სარჩევი

12



UNIT TOPIC LANGUAGE IN FOCUS PAGE

 UNIT 3 SUMMER ADVENTURES

Lesson 1
A SUMMER PINBOARD

Summer holidays Jessica is (not) standing on a bridge. 
Greg is (not) riding a shark. 
Kim and Gizmo are (not) going to the beach.

30

Lesson 2
UNCLE PHIL’S TRIP

Travelling
Song: Row, Row, Row 
Your Boat

What are you doing? I’m riding a camel. 
I’m not riding a camel. 
I’m sitting under a palm tree.

32

Lesson 3
PIXY’S NEW COAT

Friendship
Clothes
Song: Have You Ever 
Seen a Penguin?

Pixy is wearing a green coat. His friends are 
laughing. 
Pixy is sad. Pixy is happy. 
Who...? What...? Where...? Why...? 

34

Lesson 4
THE SUMMER RAP

Song: The Summer Rap I would like... 36

Lesson 5
LET’S CHECK!

Let’s check!
Ronnie’s project
I can speak English

Revision 38

 UNIT 4 A NEW SCHOOL YEAR 

Lesson 1
A NEW CLASSROOM

In the classroom
Numbers 1-20
Song: A Classroom Song

a pinboard, a blackboard, chalk, a sponge,  
a pencil case, a sharpener, a ruler, an eraser,  
a bookcase, a schoolbag, a book, a notebook,  
a DVD player, a desk, a chair, a HI-FI set,  
a world map, a TV set, a poster, a globe
There is... / There are...
in, on, under

40

Lesson 2
MATHS RIDDLES

In the classroom
Solving mathematical 
problems
Numbers 1-100

How many red things are there in the classroom? 
There are three red things in the classroom. 
in, on, under

42

Lesson 3
MEET MS SPRINGFIELD

School
Describing people

a teacher, blonde hair, blue eyes, a garden, 
music, poetry, computers, romantic, horse riding, 
computer games, medals, a champion
Ms Springfield is... / likes... / doesn’t like... / has 
got... She is wearing... 
I like... / I don’t like...

44

Lesson 4
ONE, TWO, ...

Commands
Song: One, two, ... 

kitchen, knock, sticks, a good fat hen
My plate is empty. Knock on the door. Buckle my 
shoe. 

46

Lesson 5
LET’S CHECK!

Let’s check!
Ronnie’s project
I can speak English

Revision 48

 UNIT 5 THE WEEK, DAYS, HOURS

Lesson 1
WHAT CAN ROBBIE DO?

Free time activities and 
sports     
Talents and skills
Song: Robbie’s Song

Play (tennis, football, basketball, ice hockey,  
the violin, the drums, chess), wash the dishes, 
make (the beds, a pizza, a sandwich, tea, a mess), 
ride (a horse, a bike), read a book, climb a tree 
What can Robbie do? He can... / He can’t...
What can you do? I can... / I can’t...
Who can...? I can... Robbie can...
Can you...? Yes, I can. / No, I can’t.       

50

Lesson 2
A BUSY WEEK

Days of the week          
Telling the time   
Free time activities and 
sports    
Song: Hickory Dickory 
Dock 

Seven days in a week
a swimming class, a singing class, a ballet class, 
volleyball practice, ice hockey practice, a picnic
Susan has got a ballet class on Tuesday. 
I’ve got... on Wednesday.
What’s the time? It’s ten o’clock. It’s half past six.
It’s five o’clock. What is Jessica doing? She is 
playing volleyball.

54

 UNIT 7 HOME SWEET HOME 

Lesson 1
ELLIOT’S HOUSE

Rooms a kitchen, a dining room, a hall, a living room,  
a bedroom, a bathroom, a garden, my room 
There is a cat in the dining room. 

72

Lesson 2
WHERE IS GIZMO?

Furniture a fridge, a sink, a bath, a dishwasher, a sofa,  
a cooker, a toilet, a washbasin, a carpet,  
an armchair
Is there a cooker in the living room?  
Yes, there is. / No, there isn’t. 
in, on, under, behind, in front of
There is a shoe under the bed.

74

Lesson 3
HOME SWEET HOME

My home
Commands
Finger play: Here Is a 
Nest for a Robin
Song: This Is My Little 
House

Open the windows. Turn off the lights. Light  
the fireplace. Clean the house. Turn on the lights. 
Sleep tight.

76

Lesson 4
A MAGIC MESS

Magic
Song: A Magic Mess

mix, shake, water, a broom, clean, tidy 
There is a fridge in the bedroom.

78

Lesson 5
LET’S CHECK!

Let’s check!
Ronnie’s project
I can speak English

Revision 80

UNIT TOPIC LANGUAGE IN FOCUS PAGE

Lesson 3
SUPER SUZY IS BACK!

Activities
Abilities
Telling the time
Parts of the day
Weather
Friendship

It’s eight o’clock in the morning. It’s five o’clock in 
the afternoon. It’s eight o’clock in the evening.
Super Suzy is flying.
She can climb a tree. She can fly.

56

Lesson 4
A SILLY WEEK

Weather
Days of the week
Song: A Silly Week

What’s the weather like? It’s sunny / hot / rainy / 
cold / foggy / windy.
It’s hot on Tuesday. 

58

Lesson 5
LET’S CHECK!
 

Let’s check!
Ronnie’s project
I can speak English

Revision 60

 UNIT 6 THE CALENDAR

Lesson 1
GUESS THE MONTHS!

Weather
Months
Seasons
Activities
Song: The Months Songs

a calendar, 12 months and 4 seasons
It’s raining. It’s January.
Who is...? Where is...? When is...? What’s  
the weather like in...? What is... doing?

62

Lesson 2
WHAT’S YOUR 
FAVOURITE SEASON?

Seasons
Activities
Birthdays 
Traditional rhyme: 
The Four Seasons

winter, spring, summer, autumn
What’s your favourite season? My favourite season 
is... Jessica’s favourite season is...
I like summer because then I can...
My birthday is in... My mum’s birthday is in...

64

Lesson 3
THE FOX AND  
THE HEDGEHOG

Seasons
Activities
Meals
Food and drink
Animals

hard-working, busy, lazy
The hedgehog has... for breakfast / lunch / dinner.
I have... for breakfast / lunch / dinner. 

66

Lesson 4
ITSY BITSY SPIDER

Weather
Song: Itsy Bitsy Spider

rain, a spider, sun, a spout 68

Lesson 5
LET’S CHECK!

Let’s check!
Ronnie’s project
I can speak English

Revision 70

LISTEN POINTREPEAT / SPEAK READ MATCH

WRITE SING SAY A CHANT ACT OUT ACTION TIME

 THE FINAL RACE 

Lesson 1
ROBBIE’S FRIEND

Describing appearance, 
personality, abilities

Grammar revision 82

Lesson 2
THE BUILDING BLOCKS 
JEOPARDY

A game Vocabulary and grammar revision 83

Lesson 3
THE BUILDING BLOCKS 
FAREWELL PARTY

A party 
Song: Goodbye, 
Goodbye, Goodbye!

Vocabulary and grammar revision 84

 APPENDIX 

THE HALLOWEEN SONG Holidays: 
Halloween
Chant: The Halloween 
Song

a mask, cookies, a witch, a queen, a dress,  
a pumpkin, trick or treat

86

LETTERS TO SANTA 
CLAUS

Holidays: 
Christmas

I would like... for Christmas. 87

COUNTING VALENTINES Holidays: 
St Valentine’s Day
Chant: Counting 
Valentines

count, a valentine 88

RONNIE’S EGG HUNT Holidays: 
Easter

Where are the eggs?  
There’s a yellow egg in the basket.

89

 TAPESCRIPT 90

 WORDLIST 100

 SYMBOLS 

15



LESSON  PLANS
(გაკვეთილების სცენარები)
შეგახსენებთ, რომ ყოველი საგაკვეთილო ერთეულის სცენართან მითითებულია, თუ რომელ შე-

დეგებზე გადის წარმოდგენილი მასალა. ძირითადი და დამატებითი მასალის სიუხვე საშუალებას 
გაძლევთ, მოცემული ერთეულის სცენარი თქვენთვის მისაღებ საგაკვეთილო საათებზე და შედე-
გებზე დაიყვანოთ კონკრეტულ დავალებათა გამოხშირვით ანდა პირიქით - მათი რაოდენობრივი 
ზრდით წიგნის დამატებითი მასალის ხარჯზე. 

თქვენი არჩევანი უნდა განაპირობოს იმან, თუ კვირაში რამდენ გაკვეთილს ითვალისწინებს 
უცხოურ ენაში თქვენი სასწავლო დაწესებულების საათობრივი ბადე, რა რაოდენობის მოსწავლე-
ებთან გიწევთ მუშაობა ჯგუფში და როგორია მათი პირადი შესაძლებლობები.

Useful classroom expretions

Good morning! / Good afternoon! / Hello!

Goodbye! / Bye, bye!

Homework check!

Please...

Thank you.

Sorry!

Excuse me...

Are you ready?

Let’s make a circle!

Let’s listen/write/start/…!

Let’s stand in a line!

Let’s do/ play/.../it again!

Let me see!

Raise your hand!

Wave your hand!

Everybody listen!

Show me...

It’s my/your turn.

Can you…, please?

Get your pencils/notebooks/.../, please.

Find a pair. / Make pairs.

Point to…

Go to…

Look at…

Listen to…

Draw a...

Copy this...

Open your books at page ten.

Come out to the blackboard.

Have you finished? / Has everyone finished?

Are we ready to move on?

Just a minute / a moment.

Wait a moment.

It’s time to stop / go home /…

Be careful!

Ready?

OK.

Good work!

Well done!

Excellent! Fantastic! Brilliant!

Beautiful!

That’s lovely!

Keep it up!

You can do better.

One more try…

Sorry, try again.

Can I borrow your…?

It’s time to go home.

MATHEMATICS RIDDLES
•	 Write the title Maths riddles on the board and explain 

what it means. Then write a maths riddle.
	 In the form of a digital number, similarly to 

matchsticks puzzle, write the following task: 
 . Explain that it can be solved correctly by 

moving only one line from one number to another. 

